
   Иртенпех паян юхать тумла,

Çиле май шаккать вăл кантăкран.

Сивĕ хĕл иртейре пулмалла...

— Аванах хĕл каçрăмăр, тăван!



Эсĕ сывă, эпĕ те сывах.

Кил-йышсем те сывă, чиперех.

Çуркунне ытарлă-çке, чăнах!

— Çутçанталăк чĕрĕлет кĕçех.



Шыв-шурсем типсе çитсен, тăван,

Санпала-çке тухăпăр хире.

Çĕр чĕнет, кĕтет, хăвах туян!

— Çур аки-сухи кĕтет пире!



Тӳперен тăри юрри юхсан

Еплерех киленмĕ-ши чĕре?

Акнă вăрлăхĕ шăтса тухсан

Пулĕ ырлăх, пархатар пире!



Этеме мĕн кирлĕ çĕр çинче? —

Çирĕп сывлăх, тăнăç самана!

Кур, тăванăм, чĕрĕлет тĕнче.

Чунсенче çут ĕмĕтсем кăна!

  